
Qulliq Alrujaqtuqtunik Ikumadjutiit(QEC) Nunavut Kavamanut (GN) ukiuqtaqtumi kuapuliisiujut. 
Aulapkaivaktut 25nik uqhurjuaqtuqtunik pauwaqarviinik, QEC-kut avaliittut tuniuqhaijiujut 
alrujaqtuutikhanik imaatut amigaittunut 15,000 atuqtiujut ukiuqtaqtumi. 

Qulliq Alrujaqtuqtunik Ikumadjutiit uukturumajut nappaqtirilutik aulapkailutiklu nutaamik 
pauwaqarvikhamik Hamlangani Iqaluktuutiami ittuq hamani Kitikmeot Avikturniani Nunavunmi 
(Havaakhaq). Iqaluktuutiaq nunagijaujuq amigairjuumiliqtunik pijumajaujunik alrujaqtuqtukhanik, 
naunairjuumiutaujuq amigaigjuumiliqtut inugiangningit imaalu amigaigjuumiliqtut kavamatkut ukuallu 
nanminirijaujut havagvigjuat. Tadja Iqaluktuutiami pauwaqariat nappaqtiqtauhimajuq 1958mi imaalu 
ajuqhautiqaqpaliqtuq amigaittut ihuirutauvaliqtut naamalluarungnaiqhutik. Pauwaqarviit 
utuqqanguliramik imaalu utuqqaanguqpallaramik, ajurnaqhitiniaqtuq munaqhijaami, pauwaqarvianik 
imaalu pauwaqarviat naammalluarnaiqhungujuq ajuqhautaulirniaqturlu.  

Una uuktuqtaujumajuq amigaittui-ukiuni havaarijakhaq ilaqarniaqtuq tallimanik-ingniqutiqarluni 
pauwaqariami janulitaqariangini pauwaqarvikhanik iliurailutik imaatut 5,500 kilowatts, piliuqhimajumik 
40-ukiuni atugakhamik ilaqarniaqturlu nutaanik ihuaqutikhainik, ihuaqtumik. auladjutikhanik imaalu 
qajangnaittumik. Nuutaaq pauwaqarvikhat aulaniqarniaqtuq ilaujukhanik atuqtauffaagiaqaqtunik 
auladjutikharnik. Angijunut uqhuqarviit uqhurjuaqarvikhat atuqtakhat piqaqtut malruuk 2-million litre 
qunmuujuk uqhuqarviik, tuklianik ingalaitkutikhanik avalumik, atauhiq 90,000 litre qaliktariik 
haninmungajuq uqhuqarvik, turhuangit pappirvikhangitlu iliuraqtauniaqtut hanajauniaqtut. Unaluttauq, 
QEC-kut upalungaiqhimajut nappaktirijamingni Quonset akhaluutiqarvikhamik, transformer 
tutquumavikhanik, napariakhainik, kiniqtat ukuallu glycol qattarjungnik tutquumavikhanik 
ingalaitkutikhaqaqtumik . Inikhaqarniaqtut umiakkut agjautainik havigalingnik tamajaqariinik umingalu 
aallamiklu qilamiurutiqarumik janulitakhamik. Imaatut 2 kilometres (km) alrujaqtuutikhanik alrujamik 
pijariaqaqtut iliurautikhanik atadjtukhanik nutaamut pauwaqarvingmut. Pauwaqarvikhat igluqpat 
ilaqarniaqtuq havagviit, alrujaqtuutikhanik munaqhivikhanik igluarmik, alrujanik hanaviat, 
akhaluutiqarvik/hanavikhat, iilaliutihimajumik pauwaliurutikhanut tutqumavikhat. Imaatut aktigijumik 
400-metre takujut turhuat nappaktiqtauniaqtun atajunik Uqhurjualiqijikkut Uqhukhanik Havagvia (PPD) 
angijut uqhuqarviinut.  

Uukturumajat nunakhaa najugakhaa imaatut aktigijuq 14,400 kikkariktait metres najugaani Kamisinap 
Nunait ukunani Lot 1017 Plan 4573 imaatut naunaiqtauniaqtuq Lot 3 Block 67 Plan 4781 (Sketch 500-
SK-2019). Najugaani kivataani haffuma Apqutaa R36, imaatut unngahiktigijuq 2 km hivuraani Hamlangat 
Iqaluktuutiamit, imaatut unngahiktigijuq 1 km kivataanit Iqaluktuutiap Milvianit, imaatutlu 
unngahiktigijuq 400 metres tunnunganit PPD angijut uqhuqarviinit.   

Piqangittuq nunamit qurluarvikhanik, imainnarmikluunniit 100 miitasnik havaakhamik napaqtirvikhanit. 
Piqangittuq huradjat najugaanik, imarmiuniklu, avikturviuvimi Kanadamilu min’nguirviinnik Inuit 
nunagijainnikluunniit hulaqutikpat pauwaqarvikhaannik najugakhanik. Ingilraangnitatigun 
aktumattaqtunik ihivriuqhiniaqtut July 2021 mi ihumaliuriami ingilraangnitanik pivikhaqarianginni 
ihuilidjutiniarman havaakhamut naunairlugitlu hanaqijaulimaittaanginni. 

Havaakhamut naunaitkutikhangit takunnaqtut talvani Naunaitkutimi 1. 

Naunaitkut 1: Naunaitkutikhat Iqaluktuutiami Pauwaqarvikhat Havaakhaq 

Havaktakhaq Kirlikhaqaqtut 
Inikhanik Nunamik imaalu Iniqtirlugitlu 
Ingilrarnittat Aktuurtaulajunik Naunaijainirmut 

March 2021 talvunga March 2022 

 Naunaijattiaqhimajuq titiraujakhimajumik 
piliurnia  

April 2022tavunga March 2023 

Kantraqarnikkut niuvirnirmunlu April 2023 talvunga March 2024 

Nappaktirinirmut  
April 2024 talvunga December 2025 (ukiumi 
ilangani) 

Uuktuutinik imaalu havaktitaulirniq January 2026 talvunga March 2026 
Pauwaqarvik tunijaunikhanik March/April 2026 

Kantraqaqtukhamik tunijauniaqtut nappaktirijukhamik uuktuutat naunaiqtauniaqtut pijakhat 
havaktakhanut ihuaqtumik havaakhamut pijakhanik; kihimi, iitqurniakhimajat 35 nik havaktikhat 
najugaani-inniaqtun pidjutigilugit nappaktirinikhanut qanurinningit. Kantraaktitaujut pijukhat tikiutilugit 
piqaqtukhanik Inuit havaktikhanik tamainni nappaktiriligumik. 

QEC-kunni haaktiit nunagani Iqaluktuutiami munarijaqaqtut ubluq tamaat aulavikhainut pauwaqarviani. 
Ukuat ilaujut Pauvvaliqivingmi Atan’ngujat, Ikajuqtiujuq Aulapkijiujumut, umalu Himmautaulaktuq 
Aulapkaijimut. Nahurijaujut tadja havaktiujut nuutirniaqtun nutaamut pauwaqarvikhamut 
nappaqtiqtaukpat iniqqadjuk. Tamna alrujaqarviat/ihuaqhaiviat havaktaujukhanik imalu tutquumavat 
tamajarviat nappaqtaukpat, alrujiqijit havaktingit, ihuaqhaijit havaktingitm tutqumaviinik munaqhiji 
iniqtirniaqtzit havagvikhatik hamani. Atauttimut, imaatut aimgaittut 14nik QEC-kuni havaktiit 
havangniaqtun talvanga nutaami pauwaqarvikhat najugaani. 

Amigaitqijaujut nappaktirinirmun tamajait Havaakhamut agjaqtauniaqtut umiakkut. Ilangit tamajait 
niuviktauniaqtun nunanganit agjaqtaulutikluunniit tingmitikkut naunairutilugit aktilaangit 
kaffiutilangitlu. Kantraaktitaujuq munarijaqarniaqtuq atuqtitilutik nappaqtirutikhanik ingilrutinik. 
Ilaliutiniarungnaqhijutlu aadlamik kantraaktitaujukhamik nunamingnit hailijunik ingilrutinik imaaluuniit 
agjarlugit ingilrutit nunanganut umiakkut.   

Una havaakhaq niriugijaujuq pivikhaqariami Hamalatkunnut Iqaluktuutiami ihuatqijamik aturiangini 
uqhurjuanik, hilamit pauwaliurutikhanik, imaalu ikiglijuumiutikhanik algungup pujuanik. Pipkainiaqtullu 
QEC-kunnut nakuuhivalliadjutikhaanun pauwaqautikkut nunallaami, ikajuutikhanik amigaikpallianingat 
nunanganut, tikiutilugulu hivunikhaliuqtat qajangnaittumik, ihuaqtumik pauwakhainnik nunanganut 
kivgaqtuqtamingnut. 


